
DECLARACION INSTUCIONAL DO CONCELLO DE SANTIAGO
EN APOIO E SOLIDARIEDADE COAS MULLERES E NENAS EN AFGANISTAN

O Alcalde do Concello de Santiago, ao abeiro do regulamento organico municipal no seu artigo
116, presenta a seguinte declaracion institucional para ser aprobada polo Pleno da Corporacién,
como manifestacién do seu apoio e solidariedade coas mulleres e nenas en Afganistan.

As conquistas en dereitos humanos que as mulleres conseguiran durante os ultimos 20
anos perdéronse.

A toma de poder por parte dos talibans o 15 de agosto de 2021 trouxo profundos cambios
a vida de toda a poboacion afga, pero as mulleres e nenas afgas soportan restricions
especialmente graves na sua vida cotia. Os lideres talibans implicados en negociacions
internacionais afirman que a sta vision dos dereitos da muller cambiou, con todo os feitos
no terreo contradin as stas declaracions.

O feito de prohibir as mulleres traballar, excepto para traballadoras sanitarias e algun outro
caso illado, agravou os problemas econémicos de moitas familias, que antes recibian
soldos profesionais constantes, e a supresion da muller dos postos de goberno socavou
enormemente a capacidade de goberno efectivo do Estado.

As nenas maiores de 12 anos non poden asistir & escola e as maiores, non poden ir &
universidade. Desde decembro do pasado ano os talibans prohiben entregar os titulos
universitarios as mulleres licenciadas.

A situacion en Afganistan é grave, e a comunidade internacional debe apoiar as mulleres
afgas e premer para que os talibans respecten os dereitos de mulleres e nenas.

Desde o Concello de Santiago de Compostela solidarizamonos coas mulleres e nenas de
Afganistan e animamos o Goberno espafiol e a comunidade internacional a:

- Escoitar as defensoras e activistas dos dereitos humanos de Afganistan e
interactuar con elas para comprender as realidades sobre o terreo e as suas
recomendacions practicas, e traballar con elas para apoiar os dereitos das
mulleres en Afganistan.



Premer os talibans, en cada oportunidade, a respectar os dereitos fundamentais
das mulleres e as nenas, incluidos o seu dereito a acceder a educacion, ao
traballo, a moverse libremente, a vestirse como desexen, a buscar apoio e
reparacion legal despois de fuxir da violencia doméstica, permanecer libres de
arrestos e detencions arbitrarias, consentir o matrimonio e a protestar
pacificamente.

Traballar urxentemente para por fin & crise humanitaria de Afganistan, axudando
a restablecer o pleno funcionamento da economia, baixo a debida supervision, a
vez que se seque prestando asistencia humanitaria suficiente para satisfacer as
necesidades da poboacion afga, incluidas as mulleres e as nenas.

Identificar e utilizar formas de presion que poidan influir nos talibans sen
prexudicar o pobo afgan como as sancions selectivas ou a prohibicion de viaxar
imposta mediante unha resolucion do Consello de Seguridade da ONU, de
maneira coordinada e enérxica, para por fin as violacions dos dereitos das
mulleres e as nenas por parte dos talibans, e deixar claro que pasos politicos son
necesarios para o levantamento de devanditas medidas.

Por fin &s exenciéns das prohibicions de viaxe existentes para talibans
responsables de violacions dos dereitos das mulleres e as nenas ou que estean
en condicions de reverter as politicas discriminatorias cara a mulleres e nenas.

Utilizar os fondos de axuda para apoiar as comunidades que loitan polos seus
propios dereitos ou polos dereitos das mulleres.

Financiar opcions educativas alternativas para as afgas que quedaron fora da
escola e auniversidade.

Conceder proteccion internacional a todas as mulleres e nenas afgas que se
atopen fora de Afganistan.

Dar prioridade a evacuacion a terceiros paises das superviventes da violencia de
xénero e das mulleres que traballaron dentro do sistema de apoio a estas
superviventes, e que non poden vivir de forma segura en Afganistan. E axilizar o
Seu reasentamento.

Instar os talibans a que acepten a presenza de observadores/as internacionais e
garantir que estes/as poidan realizar visitas non programadas dentro de todos o0s
lugares de detencion.

Proporcionar recursos de persoal axeitados ao Servizo de Dereitos Humanos da
Mision de Asistencia das Nacions Unidas en Afganistan (UNAMA) para que poida
supervisar documentar e defender os abusos dos dereitos humanos, de
conformidade co seu mandato de marzo de 2022.



Ofrecer un forte apoio politico e practico a investigacion da Corte Penal
Internacional sobre Afganistan e proporcionar 0s recursos axeitados para que a
Fiscalia poida investigar todos os crimes perpetrados por todas as partes do
conflito en Afganistan.

En Santiago de Compostela, o 30 de marzo de 2023.

O Alcalde

Xosé A. Sanchez Bugallo



